З А П И С Н И К

од четириесет и четвртата седница  на Советот на Општина Богданци

одржана на 12.08.2020 година  
Седницата се одржа во 08.30 часот во просториите на Домот на културата „Бранд Петрушев“-Богданци. 
 На седницата присуствуваа 9 (девет) члена на Советот на Општина Богданци од вкупно 11 (единаесет) и тоа: Драгица Ѓавочанова, Емилија Минева,  Снежана Енџекчева, , Александар Семенпеев, Ангелина Арнаудова Каракабаков, Ѓорѓе Костадинчев, Ристо Киров, Елена Шутарова и Ристо Ичков. Отсутни беа Пандорка Ампова и Митко Ѓаваталиев.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и ги праша советниците дали имаат забелешки по записникот од 43–та седница. 
Бидејќи немаше забелешки се премина на гласање по Записникот од 43-та седница. Записникот од 43-та седница се усвои со 9  (девет) гласа „За“. 

Претседателот за работа на седницата го предложи следниот 

ДНЕВЕН РЕД
1. Предлог-Одлука за распределба на средства за поддршка на спортски друштва за 2020 година;

2. Предлог-Одлука за утврдување на интерес за учество во основање на Акционерско друштво за вршење дејност спорт.

Материјалите по предложениот Дневен ред  беа доставени по електронски пат. 
Потоа отвори дискусија по предложениот дневен ред. 
Бидејќи никој не се јави за збор се  премина на усвојување. Дневниот ред беше усвоен со 9 (девет) гласа „За“.
Се премина на работа по усвоениот дневен ред.

Точка 1. Предлог-Одлука за распределба на средства за поддршка на спортски друштва за 2020 година
Претседателот отвори дискусија по предложената одлука  за распределба на средства за поддршка на спортски друштва за 2020 година и најпрво и даде збор на Венера Зелева од општинската администрација. 
Венера Зелева образложи дека даден е предлог од Градоначалникот за измена на предложената одлука и тоа во делот на средствата за РК Младост 09 каде што имаше предвидено 80.000 денари да се изземат од РК Младост 09 бидејќи веќе не се натпреварува и да се додадат на РК Младост и тоа за основање на Акционерско друштво за спортски дејности Ракометен клуб МЛАДОСТ 1977 Богданци.
Бидејќи никој не се јави за збор се премина на гласање по одлука со веќе предложените измени. Одлуката за распределба на средства за поддршка на спортски друштва за 2020 година со измените  се усвои  со 9 (девет) гласа „За“.
Точка 2. Предлог-Одлука за утврдување на интерес за учество во основање на Акционерско друштво за вршење дејност спорт
Претседателот отвори дискусија по предложената одлука и најпрво и даде збор на Венера Зелева од општинската администрација кој образложи дека со оваа одлука се прифаќа се утврдување на интерес за учество во основање на Акционерско друштва за вршење дејност спорт. До Општина Богданци од страна на РК МЛАДОСТ БОГДАНЦИ има пристигнато барање за утврдување на интерес за пристапување во акционерско друштво за спортски дејности  во кое како основачи би се јавиле Општина Богданци и Иван Попов од Богданци и пренесување на натпреварувачките права на РК МЛАДОСТ БОГДАНЦИ на ново основаното акционерско друштвото. Соодносот на акциите ќе биде 32:68% во корист на Иван Попов од Богданци.  

За збор се јави Ристо Киров кој праша дали доколку во иднина се планира да се формираат нови спортски друштва нема да има доволно средства за нив бидејќи ќе треба да се одделни поголема сума за ракометниот клуб Младост и дали ќе се врши некаква контрола врз органите на клубот за реализација на средствата.
Градоначалникот рече дека поддршка ќе има и за останатите клубови и дека програмата за спорт ја донесува Советот на општината и ќе се планираат средства за останатите клубови. За контрола врз финансиското работење секако дека ќе има претставник од општината кој ќе ги следи тие работи а може и извештаите да се доставуваат на разгледување и до Советот на општината.

Ристо Ичков ја поддржа одлуката и смета дека е добро тоа што општината ќе биде основач на акционерското друштво.

 Бидејќи немаше забелешки се премина на гласање по доставената одлука. Одлуката за утврдување на интерес за учество во основање на Акционерско друштво за вршење дејност спорт се донесе со 9 (девет) гласа „За“.
Бидејќи беше исцрпен дневниот ред   претседателот ја затвори седницата.

